
薺賦

作者：夏侯湛　西晉

本作品收錄於《夏侯常侍集》

版本信息

寒冬之日，余登乎城，跬步乎北園。睹眾草之萎悴，覽林果之零殘。悲纖條之槁摧，慜

枯葉之飄殫。見芳薺之時生，被畦疇而獨繁。鑚重氷而挺茂，蒙嚴霜以發鮮。舍盛陽而

弗萌，在太陰而斯育。永安性於猛寒，羌無寗乎煖燠。齊精氣於款冬，均貞固乎松竹。

此西晉作品在全世界都属于公有领域，因为作者逝世已经超过100年，且作品于1931年1

月1日之前出版。

